
Azərbaycan Respublikasının İqtisadiyyat Nazirliyi yanında 
Dövlət Vergi Xidmətinin işçilərinin aylıq vəzifə maaşlarının 

təsdiq edilməsi barədə 
 
 

“Azərbaycan Respublikası İqtisadiyyat Nazirliyinin fəaliyyətinin 
təmin edilməsi ilə bağlı bəzi məsələlərin tənzimlənməsi və 
Azərbaycan Respublikası Prezidentinin “Azərbaycan Respublikası 
Əmlak Məsələləri Dövlət Komitəsinin fəaliyyətinin təmin edilməsi 
haqqında” 2009-cu il 24 iyun tarixli 116 nömrəli, “Azərbaycan 
Respublikası İqtisadiyyat Nazirliyinin fəaliyyətinin təmin edilməsi və 
“Azərbaycan Respublikası İqtisadi İnkişaf Nazirliyinin fəaliyyətinin 
təkmilləşdirilməsi ilə bağlı tədbirlər haqqında” Azərbaycan 
Respublikası Prezidentinin 2006-cı il 28 dekabr tarixli 504 nömrəli 
Fərmanında dəyişikliklər edilməsi barədə” 2014-cü il 20 fevral tarixli 
111 nömrəli, “Azərbaycan Respublikasının Əmlak Məsələləri Dövlət 
Komitəsinin fəaliyyətinin təkmilləşdirilməsi tədbirləri və “Azərbaycan 
Respublikasının Əmlak Məsələləri Dövlət Komitəsinin fəaliyyətinin 
təmin edilməsi haqqında” Azərbaycan Respublikası Prezidentinin 
2009-cu il 24 iyun tarixli 116 nömrəli Fərmanında dəyişikliklər 
edilməsi barədə” 2015-ci il 4 may tarixli 516 nömrəli, “Azərbaycan 
Respublikasının İqtisadiyyat Nazirliyi yanında Antiinhisar Siyasəti və 
İstehlakçıların Hüquqlarının Müdafiəsi Dövlət Xidmətinin fəaliyyətinin 
təkmilləşdirilməsi tədbirləri və “Azərbaycan Respublikasının 
İqtisadiyyat və Sənaye Nazirliyi yanında Antiinhisar Siyasəti və 
İstehlakçıların Hüquqlarının Müdafiəsi Dövlət Xidmətinin fəaliyyətinin 

təmin edilməsi haqqında” Azərbaycan Respublikası Prezidentinin 
2009-cu il 25 dekabr tarixli 203 nömrəli Fərmanında dəyişikliklər 
edilməsi barədə” 2016-cı il 28 aprel tarixli 888 nömrəli və 
“Azərbaycan Respublikasının İqtisadiyyat Nazirliyinin funksiyalarının 
və strukturunun genişləndirilməsi haqqında” 2019-cu il 23 oktyabr 
tarixli 845 nömrəli fərmanlarında dəyişiklik edilməsi barədə” 
Azərbaycan Respublikası Prezidentinin 2021-ci il 26 iyun tarixli   
1382 nömrəli Fərmanının 11.5-ci bəndinin icrası məqsədilə 
Azərbaycan Respublikasının Nazirlər Kabineti qərara alır:  

1. “Azərbaycan Respublikasının İqtisadiyyat Nazirliyi yanında  
Dövlət Vergi Xidmətinin Aparatının işçilərinin aylıq vəzifə maaşları” 
təsdiq edilsin (1 nömrəli əlavə)*. 

2. “Azərbaycan Respublikasının İqtisadiyyat Nazirliyi yanında 
Dövlət Vergi Xidmətinin strukturuna daxil olan qurumların (yerli 
bölmələr istisna olmaqla) işçilərinin aylıq vəzifə maaşları” təsdiq 
edilsin (2 nömrəli əlavə)*. 

3. “Azərbaycan Respublikasının İqtisadiyyat Nazirliyi yanında 
Dövlət Vergi Xidmətinin strukturuna daxil olan yerli bölmələrin 
işçilərinin aylıq vəzifə maaşları” təsdiq edilsin (3 nömrəli əlavə)*. 

4. “Azərbaycan Respublikasının İqtisadiyyat Nazirliyi yanında 
Dövlət Vergi Xidmətinin Tədris Mərkəzinin işçilərinin aylıq vəzifə 
maaşları” təsdiq edilsin (4 nömrəli əlavə)*. 

5. “Azərbaycan Respublikasının İqtisadiyyat Nazirliyi yanında 
Dövlət Vergi Xidmətinin Aparatı, strukturuna daxil olan qurumlar və 
strukturuna daxil olmayan tabeliyindəki qurumlar üzrə xidmət 
heyətinin aylıq vəzifə maaşları” təsdiq edilsin (5 nömrəli əlavə)*. 

6. Azərbaycan Respublikasının Maliyyə Nazirliyi vergi orqanları 
işçilərinin vəzifə maaşları ilə bağlı tələb olunan xərclərin 
maliyyələşdirilməsi üçün müvafiq tədbirlər görsün. 

7. “Azərbaycan Respublikasının vergi orqanları işçilərinin aylıq 
vəzifə maaşlarının təsdiq edilməsi və “Azərbaycan Respublikasının 
vergi orqanları işçilərinin aylıq vəzifə maaşları və “Azərbaycan 
Respublikasının vergi orqanları işçilərinin aylıq vəzifə maaşları 
haqqında” Azərbaycan Respublikası Nazirlər Kabinetinin 2014-cü il  
4 fevral tarixli 32 nömrəli qərarında dəyişiklik edilməsi haqqında” 
Azərbaycan Respublikası Nazirlər Kabinetinin 2018-ci il 30 mart 
tarixli 124 nömrəli Qərarında dəyişiklik edilməsi barədə” Azərbaycan 
Respublikası Nazirlər Kabinetinin 2019-cu il 26 sentyabr tarixli   

421 nömrəli Qərarının (Azərbaycan Respublikasının Qanunvericilik 
Toplusu, 2019, № 9, maddə 1575) 1-3-cü hissələri ləğv edilsin. 

8. Bu Qərar 2021-ci il oktyabrın 1-dən tətbiq edilir.  
 
 
 
 
 
 
 

 
 

                           Əli Əsədov 
                                 Azərbaycan Respublikasının Baş naziri 

